
 

2016五月節答嘴鼓〈紅字部分請使用國語〉 

我是正妹. 

我是辣妹..上台一鞠躬 

 

1..無食五月粽破裘毋甘放 

 

2..無妳是咧講什麼貨 

 

1..台灣俗語.意思是講端午節猶未到..天公伯仔猶擱會變面..厚衫.棉被慢且收起來 

後個月就是端午節..台語叫做五月節..嘛有人講是五日節.. 

 

2..〈拍拍手〉五日節足輕鬆..今年歇幾若工..肉粽食甲芳芳芳.. 

 

1..妳干焦顧耍顧食..咱今那日是要佮同學分享五日節的風俗啦 

 

2..免操煩啦..這我上內行 

 

1..便所內地彈吉他..臭彈免納稅喔..講來聽看覓 

 

2..五日節門口要插艾草佮榕仔葉..插艾勇健..插榕清閒 

 

1..烏矸仔貯豆油..無地看..有學問喔 

 

2..到今妳才知..我是廖老師的傳人 

 

1..好啦..猶擱有無.. 

 

2..掛香芳..像妳這號記持歹..無頭神的囝仔..有掛有包庇..還可以避邪呢 

 

1..喔..遮好用喔.. 

 

2..規欉好好..無錯…續落來就是扒龍船食肉粽..這恁攏知..上神奇的就是午時水. 

 

1..安怎神奇..講來鼻香一下 

 

2..就是端午節的中晝十一點到十二點..這個時陣共井水〈1.用國語重複井水〉抑



是泉水〈1.用國語重複山泉水〉提來洗身軀..泡茶.. 這就是午時水..台語叫做午時

水..會當.有病治病無病補身體..  

 

1..啥物阿..按呢醫生攏免賺啊 

 

2..哎喲..妳無聽俗語佇咧講..洗午時水..無肥嘛水〈漂亮〉 

 

1..廖老師講午時水一冬嘛袂漚袂臭..伊攏用水塔貯規桶耶呢..洗規年通天的呢 

 

2..有影喔..莫怪廖老師赫水..最後一項是徛卵 

 

1..〈這我逐冬攏有耍..佇中午 11點 59分把蛋豎起來.到 12點的時候放手..蛋就自

己站著..〉 

 

1.. 有影喔..有夠神奇啦..各位同學..五日節的時會當試看覓咧..一定足好耍.. 

 

1.2..祝大家五日節快樂..我是.我是.下台一鞠躬…多謝勞力 

